Монгол Улсын Их Хурлын 2013  оны  хаврын ээлжит чуулганы 
Нийгмийн бодлого, боловсрол, соёл, шинжлэх ухааны байнгын хорооны 04 дүгээр сарын 10-ны өдөр (Лхагва гариг)-ийн хуралдааны

гар тэмдэглэл
Нийгмийн бодлого, боловсрол, соёл, шинжлэх ухааны байнгын  хорооны дарга, Улсын Их Хурлын гишүүн З.Баянсэлэнгэ ирц, хэлэлцэх асуудлын дарааллыг танилцуулж, хуралдааныг даргалав.
Ирвэл зохих 19 гишүүнээс 15 гишүүн ирж,  79.0 хувийн ирцтэйгээр хуралдаан 09 цаг 25  минутад Төрийн ордны “А” танхимд эхлэв. 
Чөлөөтэй: С.Дэмбэрэл, С.Оюун, Г.Уянга
Тасалсан:   Ц.Даваасүрэн
Нэг. “Монгол судлалыг хөгжүүлэх талаар авч хэрэгжүүлэх зарим арга хэмжээний тухай” Улсын Их Хурлын тогтоолын төсөл /Хэлэлцэх эсэх/

Хэлэлцэж буй асуудалтай холбогдуулан Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа, Ж.Чимгээ, референт Р.Болормаа нарын бүрэлдэхүүнтэй ажлын хэсэг байлцав
Тогтоолын төсөл санаачлагчийн илтгэлийг Улсын Их Хурлын гишүүн О.Баасанхүү танилцуулав.
 Илтгэлтэй холбогдуулан Улсын Их Хурлын гишүүн Ц.Оюунгэрэл, А.Бакей нарын тавьсан асуултад Улсын Их Хурлын гишүүн О.Баасанхүү хариулж, тайлбар хийв.

Улсын Их Хурлын гишүүн  Г.Баярсайхан, С.Ганбаатар, Д.Арвин, А.Бакей,  Г.Батхүү, Ж.Батсуурь, А.Тлейхан нар санал хэлэв. 

З.Баянсэлэнгэ: Монгол судлалыг хөгжүүлэх талаар авч хэрэгжүүлэх зарим арга хэмжээний тухай” Улсын Их Хурлын тогтоолын  төслийг Улсын Их Хурлын чуулганы нэгдсэн хуралдаанаар хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.


Зөвшөөрсөн 3


Татгалзсан 
10


Бүгд 

13


Гишүүдийн олонхийн саналаар дэмжигдсэнгүй. 


Уг асуудлыг 10 цаг 05 минутад хэлэлцэж дуусав. 

Хоёр. “Засгийн газарт үүрэг өгөх тухай” Улсын Их Хурлын тогтоолын төсөл /Хэлэлцэх эсэх, үргэлжлүүлэн хэлэлцэх/
Хэлэлцэж буй асуудалтай холбогдуулан  Засгийн газрын гишүүн, Эрүүл мэндийн сайд Удвал, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа, Ж.Чимгээ, референт Р.Болормаа нарын бүрэлдэхүүнтэй ажлын хэсэг байлцав

Тогтоолын төслийн талаар Байнгын хорооны дарга З.Баянсэлэнгэ танилцуулав.


Улсын Их Хурлын гишүүн О.Баасанхүү, С.Эрдэнэ,  С.Ганбаатар, Г.Баярсайхан,  А.Тлейхан, З.Баянсэлэнгэ нар санал хэлэв. 
З.Баянсэлэнгэ:  Мэргэжлийн хүмүүсийг оролцуулсан хамтарсан хэлэлцүүлгийг зохион байгуулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн 8


Татгалзсан 
7


Бүгд 

15


Гишүүдийн олонхийн саналаар дэмжигдлээ.


Хуралдаан 10 цаг 30 минутад өндөрлөв. 

Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ


БАЙНГЫН ХОРООНЫ ДАРГА 




З.БАЯНСЭЛЭНГЭ


Тэмдэглэл хөтөлсөн:


ПРОТОКОЛЫН АЛБАНЫ 

ШИНЖЭЭЧ:







Д.ЦЭНДСҮРЭН

УЛСЫН ИХ ХУРЛЫН 2013 ОНЫ ХАВРЫН ЭЭЛЖИТ ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ,ШИНЖЛЭХ УХААНЫ БАЙНГЫН ХОРООНЫ 

04 ДҮГЭЭР САРЫН 10-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

З.Баянсэлэнгэ: Эрхэм гишүүдийн амрыг эрье. Хуралдаанд ирвэл зохих 19 гишүүнээс ирсэн Баянсэлэнгэ, Бакей, Ц.Баярсайхан, Одонтуяа, Оюунгэрэл,  Эрдэнэчимэг, Арвин, Батхүү, Батсуурь, Тлейхан нарын гишүүд ирсэн байна.


Ингээд хуралдааны ирц бүрдсэн тул хурлаа эхэлье.


Өнөөдрийн хуралдаанаар 1.Монгол судлалыг хөгжүүлэх талаар авч хэрэгжүүлэх зарим арга хэмжээний тухай Улсын Их Хурлын тогтоолын төслийн хэлэлцэх эсэх асуудал.


2.Засгийн газарт үүрэг өгөх тухай Улсын Их Хурлын тогтоолын төслийн хэлэлцүүлэг үргэлжлэн явагдана.  Санал дүгнэлтээ Төрийн байгуулалтын байнгын хороонд хүргүүлнэ.


Дээрх хоёр асуудлын талаар өөр саналтай гишүүд байна уу? 


Байхгүй бол хэлэлцэх асуудлаа баталъя. 


Нэг. “Монгол судлалыг хөгжүүлэх талаар авч хэрэгжүүлэх зарим арга хэмжээний тухай” Улсын Их Хурлын тогтоолын төсөл

 Тогтоолын төсөл санаачлагчийн илтгэлийг Улсын Их Хурлын гишүүн Баасанхүү танилцуулна. Баасанхүү гишүүнийг урьж байна.


О.Баасанхүү:  Улсын Их Хурлын эрхэм гишүүд та бүхэнд энэ өдрийн амар амгаланг айлтгая. Миний бие Монгол Улсын Үндсэн хуулийн 26 дугаар зүйлийн 26.1 дэх хэсэг, Монгол Улсын Их Хурлын тухай  хуулийн 7.1.3-т заасан бүрэн эрхийнхээ дагуу Монгол судлалыг хөгжүүлэх талаар авч хэрэгжүүлэх зарим арга хэмжээний тухай Улсын Их Хурлын тогтоолын төслийг санаачлан боловсруулсан билээ.


Үүнийг товчхон танилцуулбал: энэхүү тогтоолын гол зорилго нь Монгол Улсын түүх, зан заншил, уламжлал, хөгжлийн чиг хандлага, шинжлэх ухаан, боловсрол, соёл, урлаг зэрэг олон салбарыг гадаадын олон улс оронд таниулахад чиглэсэн үйл ажиллагаа эрхэлж байгаа байгууллага, холбоод эрдэмтэн судлаачдыг нэгтгэн нэгдссэн зохион байгуулалтад оруулж, төрийн бодлого, эдийн засгийн туслалцаа, дэмжлэгээр Монгол судлалыг хөгжүүлэхэд чиглэж байгаа юм.


Монгол судлалын олон салбар ухааныг тэгш хөгжүүлэх нь зөвхөн судалгаа, шинжилгээний асуудал төдийгүй Монгол Улсын гадаад нэр хүнд, улс гүрний тусгаар тогтнолын баталгаатай шууд холбоотой асуудал юм.


Сүүлийн 10 жилийн хугацаанд Үндэсний аюулгүй байдлын зөвлөлөөс Монгол Судлалыг хөгжүүлэх талаар хоёр удаагийн зөвлөмж гаргаснаас гадна Улсын Их Хурлын 2010 онд баталсан Монгол Улсын Үндэсний аюулгүй байдлын үзэл баримтлалд үндэсний түүх, хэл, соёл, өв уламжлал, зан заншлаа хадгалж хамгаалж, хөгжүүлэх нь Монгол  үндэстэн оршин тогтнохын үндэс, амин чухал дархлаа мөн гэж тодорхойлоод цааш нь Монголын түүх, хэл соёл, шашин, зан заншлыг хамгаалах, хөгжүүлэх, судлах ажлыг төр ивээлдээ авч, дэлхийн монгол судлалын төвийг Улаанбаатарт байгуулж, монголч эрдэмтдийг судалгааны ажлуудад татан оролцуулна гэж заасан байгаа. 


Үндэсний аюулгүй байдлын зөвлөлөөс гаргасан удаа дараагийн зөвлөмжийн дагуу Монгол Судлалын олон салбарыг төрийн ивээл дор эрчимтэй хөгжүүлж, олон улсын Монгол Судлалын үйл ажиллагаанд өөрийн оролцоо хийгээд үр нөлөөг нэмэгдүүлэх, гадаад, дотоодын монгол судлаачдын шинэ залуу халааг бэлтгэх, тогтолцоог бүрдүүлэх зорилгоор цаашид Монгол Судлалын үндэсний академи байгуулах нь зүйтэй байна. 


Ингэснээр Монгол Улс олон улсын Монгол Судлалын гол төв нь байх бодит боломж нэмэгдэх төдийгүй, үндэсний хэл, соёлын дархлаа бэхжиж, манай улсын гадаад сурталчилгаа олон улсын хэмжээнд өсөн нэмэгдэх нэг үндэс болно гэж үзэж байгаа.


Монгол Судлалын талаар судалгаа, сургалтыг шинжлэх ухааны академийн түүхийн хүрээлэн, философи, социологийн эрх зүйн хүрээлэн гэсэн эрдэм шинжилгээний байгууллагууд, мөн МУИС-ийн Нийгмийн ухааны сургууль,  МУБИС-ийн  Түүх нийгэм ухааны сургууль, бусад янз бүрийн хувийн хэвшлийн их, дээд сургуулиудын нийгмийн ухааны салбарууд, түүнчлэн олон улсын Монгол судлалын холбоо, нүүдлийн соёл, иргэншлэл судлалын олон улсын хүрээлэн гэх мэт төрийн бус байгууллагууд зохион байгуулж ажиллаж байна. 


Иймд уг тогтоолын төсөлд Монгол Судлалын талаар судалгааны үйл ажиллагаа эрхэлж байгаа хүрээлэнгүүдийг нэгтгэн Монгол Судлалын үндэсний академи байгуулахаар, уг академи нь Монгол Судлалыг хөгжүүлэх талаар  төрөөс баримталж байгаа бодлого зорилтыг олон нийтэд хүргэх, тухайн чиглэлээр судалгаа хийж байгаа залуу судлаачдыг дэмжих, үе шаттайгаар бэлтгэх, сургалтын хөтөлбөр боловсруулж, хэрэгжүүлэх, мөн олон улсын эрдэм шинжилгээний хурлыг өөрийн оронд тогтоосон хугацаанд зохион байгуулах, хилийн чанадад таниулах, сурталчлах зэрэг үйл ажиллагааг өргөн хүрээнд хэрэгжүүлж байхаар тусгалаа гэсэн ийм танилцуулгыг бэлдлээ.


З.Баянсэлэнгэ: Тогтоолын төсөл санаачлагчийн илтгэлтэй холбогдуулан асуух асуулттай гишүүд байвал гараа өргөнө үү.  Оюунгэрэл, Бакей.


Ц.Оюунгэрэл: Төсөл санаачлагчийн асуултад Засгийн газрын хуралдаанаас өгсөн хуралдааны тэмдэглэлийг хараад сууж байна. Засгийн газар дээр уг асуудал орж ирж байсан. Хоёр зүйл тодорхойгүй байсан юм. Саяны танилцуулгад ч тэр бас тодорхой орсонгүй. Монгол Судлалын академид хүрээлэнгүүдийг нэгтгэнэ гээд сая танилцуулчихлаа. Яг ямар ямар хүрээлэнгүүдийг нэгтгэж, эрх зүйн ямар чиг үүрэгтэй, ямар харъяалалтай байгууллага байгуулагдах гэж байгаа юм бэ гэдэг нэгдүгээр асуулт байна.


Хоёрдугаар асуулт нь,  Засгийн газар дээр Монгол Судлалыг дэмжих сан байгуулах тухай гээд Ерөнхийлөгчийн зарлигийг хэрэгжүүлэх тогтоол, шийдвэрийн төслийг боловсруулаад явж байгаа. Бас Монгол Судлалыг хөгжүүлэх үндэсний хөтөлбөрийг баталж хэрэгжүүлэхээр ажиллаж байгаа. Үүнтэй хэр зэрэг уялдаж байна вэ? Энэ  Засгийн газрын хийж байгаа Монгол Судлалыг хөгжүүлэх ажилтай уялдуулж, юугаараа нэмэгдэж орж ирж байна вэ? эсхүл давхцаад байна уу гэдгийг асууя.


О.Баасанхүү:  Монгол Судлалын талаар  Монгол Улсын төрийн бодлогыг тодорхойлох эрх бүхий байгууллага Парламентын зүгээс бие даасан тогтоолын төсөл өргөн барих нь зүйтэй гэсэн эхний санаачлага байгаа.


Хоёрдугаарт нь, тус тусдаа хүрээлэн, салбарууд хэдийгээр Монгол Судлалын үйл ажиллагаа явуулж байгаа ч гэсэн, өнөөдөр шинжлэх ухааны тэргүүлэх салбарыг Монгол Судлал хэмээн зарлаж, энэ чиглэлд нэгдсэн бодлогоор эд нарыг хооронд нь уялдуулах шаардлагатай гэж үзсэн. Тэр утгаараа  түрүүн би дурдсан Багшийн их сургууль, Монгол Улсын их сургууль, Философи, социологийн хүрээлэн гээд тодорхой байгууллагууд тус тусдаа үйл ажиллагаа явуулж байгааг нэгтгэж, нэгдсэн бодлогоор хангах шаардлагатай байна гэж үзэж байгаа юм.


Тэгээд ч дэлхийн ихэнх оронд өөрсдийнхөө улс орны судалгаа төвүүд байж байдаг. Миний мэдэж байгаагаар жишээ нь Солонгос, Орос, Америк, Герман гэх мэт янз бүрийн орнууд өөрийнхөө улс орны чиглэлээр судалгааны төв байдаг. Монгол угсааны талаарх судалгаа байхгүй байх жишээний, мөн хамгийн гол нь Чингис хааны тухай ярилаа гэхэд л нэгдсэн бодлогогүй, энд тэнд ном хэвлэгдээд явж байх жишээний байдаг. Тэгэхээр Засгийн газрын зүгээс болон Ерөнхийлөгчийн зүгээс Монгол Судлалын талаар анхаарч байгаа үйл ажиллагаа сайшаалтай. Гэвч бид нарын хувьд Улсын Их Хурал тогтоол гаргаснаар энэ бол хууль тогтоогчийн зүгээс  үүнийг баталгаажуулж өгч байгаа гэсэн үг. Өөрөөр хэлбэл, бодлогыг нэг цэгт төвлөрүүлэх шаардлагатай гэж бид үзэж байгаа юм. Тэр утгаараа үүнийг албан ёсоор энэ тогтоолын төслийг гаргах нь зүйтэй гэж үзэж байна. 


Хэрэгжүүлэх асуудлыг мэдээж үүнийг бусад үйл ажиллагаатай уялдуулан хийх бололцоотой.


А.Бакей: Би төсөл санаачлагчаас хэд хэдэн зүйл тодруулъя.  Эхнийх нь  Хууль, Улсын Их Хурлын бусад шийдвэрийн төсөл санаачлах эрх бүхий  Засгийн газраас Монгол Судлалыг хөгжүүлэх үндэсний хөтөлбөрийг батлаад хэрэгжүүлж явж байгаа юм байна. 


Мөн Монгол Улсын Ерөнхийлөгчөөс Монгол Судлалыг дэмжих сан байгуулах тухай зарлиг гаргаж, бас хэрэгжүүлээд явж байгаа юм байна. Тэгэхээр энэ хоёр бодлогын баримт бичиг аль аль нь дөнгөж жил ч болоогүй байна, хэрэгжиж эхлээд. Ийм байхад заавал академи гэж бүтцийн байгууллага байгуулах шаардлага байгаа юу? нэгдүгээр асуудал байна. Өөрөөр хэлбэл энэ хоёр бодлогын баримт бичиг хэрэгжүүлэх явцдаа үнэхээр шаардлага гараад ирвэл энэ асуудлыг ярих байх, түүнээс биш дөнгөж хэрэгжилтийн эхний шатанд дахиад нэг ийм бүтцийн өөрчлөлт хийх шаардлага байна уу гэсэн нэгдүгээр асуудал байна. 


Хоёрдугаарт, Монгол Судлалын үндэсний академи гэж байгуулах эрх зүйн үндсийг судалж үзсэн үү? Монгол Улсын Шинжлэх ухааны академийн эрх зүйн байдлын тухай хууль гэж байгаа. Энэ хуультай  хэр уялдаж байна вэ?  энэ санал болгож байгаа тогтоолын төсөл, академи байгуулах асуудал чинь. Эрх зүйн талаасаа боломжтой юу? үгүй юу?  боломжтой бол чухам яг ямар гарц байна вэ?


Гуравдугаарт, Монгол Судлал гэдэг чинь зөвхөн Монгол Улс дотроо ярьдаг асуудал биш,  гадаадын олон улсы оронд Монгол Судлалаар олон жил хөдөлмөрөө зориулж ирсэн гадаадын эрдэмтэн судлаачид байгаа. Тэгэхээр тэр гадаад талдаа Монгол Судлалын асуудлыг  хөгжүүлэх, дэмжих талд энэ тогтоолын төсөлд тусгаж болсонгүй юу гэсэн ийм З асуудлыг тодруулъя.


О.Баасанхүү: Баярлалаа.  Шинжлэх ухааны академи гэж одоо Монголд байгаа. Түүний хажууд Анагаах ухааны шинжлэх ухааны академ, хөдөө аж ахуйн шинжлэх ухааны академи гэсэн статус бүхий академиуд бас явдагтай адил Монгол Судлалын талаар төрийн бодлогыг хэрэгжүүлэх Монгол Судлалын академи гэсэн академи байгуулах нь зарчмын хувьд зөв гэж би үзэж байгаа. Өөрөөр хэлбэл таны академийн хууль эрх зүйтэй нийлэх болов уу.


Хоёрдугаарт нь, олон улсын Монгол Судлалын холбоо гэж байдаг. Монгол Судлалын таниулан сурталчлах, хөгжүүлэх чиглэлээр онцгой анхаарч, тасралтгүй үйл ажиллагааг хэрэгжүүлж байгаа хэдий ч, 15 жилийн хугацаанд 5 жил тутамд нэг удаа хурал зохион байгуулснаас өөр дорвитой үйл ажиллагаа явуулсан гэж би үзээгүй, үзэхгүй байгаа. Тэр утгаараа Монгол Улс өнөөдөр гадаадын хэвлэл мэдээлэл юм уу? эсхүл гадаадын судалгаанд суурилж, эсхүл тэдний гаргасан зүйлийг орчуулж Монгол Судлалаа ойлгох биш, эндээ үндсэн төв нь  Монголдоо суурилж, Монголд хүмүүс ирж судалгаа хийдэг байгаасай. Бид тэндээс зөвхөн мэдээлэл авах байдлаар  энэ судалгааг Монгол Улсад илүү төвлөрүүлээсэй гэж хүсч байгаа юм. 


Нөгөө талаасаа  тусгаар тогтносон аливаа улс орны хувьд  шинжлэх ухааны тэргүүлэх салбарыг онцгойлон заадаг. Хууль тогтоогч миний хувьд үзэж байгаагаар бол бид тодорхой шинжлэх ухааны салбарт амжилт гаргаж болно. Түүнийг үгүйсгэхгүй. Гэхдээ аль нэг салбараа тэргүүлэх салбар гэж зарлаж байгаагийн нэг илэрхийлэл нь өнөөдөр Монгол Судлалын академийг байгуулах Улсын Их Хурлын тогтоолын төсөл баталснаараа түүнийг нэг талаасаа бид нар хууль тогтоогчийн хэмжээнд албан ёсоор нотолгоожуулж, баталгаажуулж байгаа гэж бид үзэж байгаа юм. Өөрөөр хэлбэл Засгийн газрын үйл ажиллагаа, эсхүл Ерөнхийлөгчийн үйл ажиллагааг үгүйсгэсэн юм уу? давхцуулсандаа биш, хууль тогтоох буюу манайх чинь Парламентын засаглалтай буюу өөрөөр хэлбэл төрийн эрх барих дээд байгууллагынхаа хэмжээнд шинжлэх ухааны тэргүүлэх салбарыг Монгол судлал гэж хэлж байгаагаараа энэ онцгой ач холбогдол бүхий түүхэнд бичигдэх үйл явдал юм. Энэ хэмжээгээрээ уг судалгааны  академийг байгуулах нь зөвөө гэж үзэж байгаа юм.  Энэ нь бусад орны судалгааны үйл ажиллагааг үгүйсгэх юм уу? давхцуулсан зүйл байхгүй, харин ч нэгдсэн удирдлагаар хангаж, Улсын Их Хурлын тогтоолын төслийг хуулийн хэмжээнд авч үзэх юм бол Засгийн газрын тогтоол бол дараагийн Засгийн газар, эсхүл Ерөнхийлөгчийнхийг дараагийн Ерөнхийлөгч үгүйсгэх бололцоо байдаг бол Улсын Их Хурлын энэ тогтоолын төсөл гарснаар хуулийн хэмжээнд авч үзэх бололцоотой учраас дахин хууль гарч байж үгүйсгэгдэхгүй гэдэг утгаараа тогтвортой байх бололцоо нь ч гэсэн илүү баталгаажих юм. 


Энэ утгаараа та бүгдийг дэмжиж өгнө үү гэсэн хүсэлтэй байна.


З.Баянсэлэнгэ: Асуулт дууслаа. Тогтоолын төсөлтэй холбогдуулан санал хэлэх гишүүд байвал гараа өргөнө үү. Баярсайхан, Ганбаатар, Арвин, Бакей.


Г.Баярсайхан: Өнөөдөр ганцхан Монгол Судлал шинээр байгуулагдах гэж байгаа Монгол Судлалын шинжлэх ухааны академийн асуудал мэт харагдаж байгаа боловч энэ өнөөдөр Монгол Улсын өнөөгийн шинжлэх ухааны салбарын асуудлыг ярихаас өөр аргагүй ийм асуудал болж хувирч байна. Би өөрөө Шинжлэх ухааны академийн бага чуулганы гишүүн.  Нэг зүйл өнөөдөр үгүйлэгдэж байгаа.  Шинжлэх ухааны салбарт өнөөдөр салхи оруулах цаг нь болсон. Шинжлэх ухааны салбарыг бүтцийн өөрчлөлт хийх зайлшгүй шаардлага байгаа.  Би өтгөс буурай, манай шинжлэх ухааны суурийг  тавилцсан эрдэмтэн судлаачдаа би бол хэзээд хүндэлж явдаг. 


Гэхдээ энэ суурийг 60-70 жилийн өмнө тавьсан. Өнөө цаг үетэйгээ хөл нийлүүлж алхаж чадахгүй байгаа гэдгийг хүн болгон мэдэж байгаа. Улсын зардлаар Англи, Америк,Франц, Канад, маш өндөр хөгжилтэй орнуудад маш их олон залуучууд сураад ирдэг.  Тэд нар хаана байдаг вэ? Шинжлэх ухааны академид орж чаддаггүй шүү дээ. Дийлэнх нь гудамжинд. Дийлэнх нь эргээд гадагшаа гардаг. Энэ Шинжлэх ухааны академи гэдэг чинь өнөөдөр  шинэ цус байхгүй, цөөхөн бүл хүмүүсийн  ийм байгууллага болчихоод байгаа юм. Өмнө нь МАН засаг барьж байхдаа ч гишүүд нь ярьдаг байсан, манай АН–ынхан ч ярьдаг байсан. Гэхдээ энэ асуудлыг ялангуяа Ерөнхийлөгч, Их Хурлын сонгуулийн жил ойртоод ирэхээр за үүнийгээ яах юм бэ? дараагийн жил яръя. Дараа жилээс олонхи болчихоод бүгдээрээ шинжлэх ухааны академийг шинэчилье гэдэг асуудал ярьдаг. 


Тэгэхээр энэ асуудалд бүгдээрээ нухацтай  ул суурьтай хандах ёстой гэдгийг би хэлмээр байна. Өнөөдрийн байдлаар Анагаах ухааны академи, мөн Хөдөө аж ахуйн академи гээд байгуулагдсан байна. Энэ чинь Монголын төрөөс том данхар шинжлэх ухааны байгууллагын бүтэцтэй болчихоод байгаа юм шүү. Энэ дээр нь нэмээд Монголын дахиад нэг ийм академи байгуулбал энэ улсын төсөв чинь даахгүй, нэгдүгээрт.


Хоёрдугаарт, Би Баасанхүүгийнхээ асуудлыг үндэслэл суурьтай  л асуудалд нь хандах гэж байна. Үүнийг эрүүл яваасай гэдэг үүднээс нь. Ярьж байгаа асуудал үнэхээр зайлшгүй шаардлагатай. Төрийн бус байгууллагууд хамтран ажиллаад оролцоно гэж. Өнөөдөр Шинжлэх ухааны академи  төрийн бус байгууллагууд оролцоод тэндээс нь төсөл аваад, ер нь гадаад, дотоодын өндөр дэв зэрэг олоод ирсэн шинэ залуучууд орж чаддаггүй юм. Би үүнийг сайн мэднэ. Үүний нэг хувилбар болж явах гээд байна гэж би цаашаа харж байгаа юм. Тэгэхээр цаашид бид яах ёстой вэ? ерөөсөө шинжлэх ухааны байгууллагын бүтцийг бид өнөөдөр өөрчлөх ёстой юм. Английн хатан хааны шинжлэх ухааны академи гэж байдаг. Төрийн бус байгууллага. Бид ерөөсөө түүгээрээ явах ёстой. Энэ академийн олон хүрээлэнгүүдийг бид өнөөдөр  судалгааны төвүүдэд нь  энэ олон их сургуулиудад чиглэл, чиглэлээр нь харъяалуулах ёстой юм байгаа. Харин тэр олгодог дэв зэрэг цолыг төрийн бус байгууллагын хэлбэрээр нь цаашаа явуулах ёстой гэдэг энэ асуудлыг 10 гаруй жилийн өмнө манай эрдэмтэд яриад эхэлсэн шүү дээ. Залуу эрдэмтэн судлаачид бүгдээрээ үүнийг ярьж байгаа.  Бат цайз хэрэм, ерөөсөө шинэ залуу судлаачид Шинжлэх ухааны академи гэж  энэ З үсгийн цаана харайж, үсэрч гарч хичнээн өөр ямар журналд юмаа хэвлүүлээд ирсэн ч түүнийг нь тоож авч хэлэлцдэггүй.   


Монгол Судлал руугаа би оръё. Монгол Судлал бол хүн төрөлхтөний хамгийн оньсого шиг нэг хэсэг. Үүнийг хэзээд судлаад явна. Энэ  200  гаруй жилийн өмнөөс Монгол судлал эхэлсэн юм биш, 800 жилийн өмнөөс Марко Поло барууны тагнуулчид  Монголыг судлах гэж ирж байсан шүү дээ. Тэгэхээр энэ бол эртний түүхтэй юм, цаашаа явна. Гэхдээ өнөөдөр ямар байдалд байна вэ гэвэл барууны орнуудад, ялангуяа Монгол Судлал хумигдаж байгаа. Америк, Австрали тэгээд бусад улсуудад Монгол хэл судлалын кабел хаагдаж байгаа.  Энэ яагаад хаагдаж байна вэ гэвэл, үүнийг холбоо зохицуулалт хийх ёстой, Монголын Шинжлэх ухааны академи хойрго байна. Шинэ цус, залуучууд байхгүй байна. Тэд нарыгаа тоохгүй байна. Тэд нартаа үнэлэмж өгөхгүй байна.  


Харин бид бас өнөөдөр ОХУ, Хятад улсаа голоод байгаа юм.  Тэгээд Иран зэрэг улс руу явж байгаа нь сайн. Гэхдээ бидний хамгийн их түүхэн материал байдаг ОХУ-ын эрдэмтэдтэйгээ бид нягт харилцаа холбоотой ажиллах ёстой. Монголд байхаасаа илүү  бид чинь хамаг байсан юмаа иргэний дайн хийсээр байгаад, хоорондоо дайтсаар байгаад бүх ном судраа устгачихсан, бүх байшин саваа дэлбэлээд шатаачихсан.


Тэгэхээр бид өнөөдөр төрийн байгууллага биш шүү. Төрийн бус шинжлэх ухааны байгууллагуудыг дэмжих ёстой юм. Энэ бол яамнаас том яамны дайтай нэг зүйл гарч ирэх гэж байна. Гэхдээ Монгол судлалд санаа тавьсан Баасанхүү гишүүнд баярлалаа.


С.Ганбаатар: Зарчмын хувьд дэмжиж байна. З санал хэлчихмээр байна. Нэгдүгээрт, ямар ямар хүрээлэнг нэгтгэж Монгол Судлалын академи байгуулахыг тогтоолд юм уу? баримт бичигтээ зааж өгөхгүй бол дараа нь бөөн амбици маргаан, үл ойлголцол, хэрэгжихгүй нэг тийм тогтоол болчих вий. 


Дараагийн нэг анхаарах зүйл бол  Монгол Улсын Засгийн газар Монгол судлалыг дэмжих сан байгуулах асуудал боловсруулж байгаа. Ерөнхийлөгчийн 14 дүгээр зарлиг гэж байна, Монгол судлалын талаар шүү. Монгол Улсын Засгийн газрын Монгол судлалыг хөгжүүлэх үндэсний хөтөлбөр гэж байгаа. Энэ З зүйлээс ганц нэг өөр юмнууд байна. Миний олж мэдсэн нь энэ З байгаа. Энэ З-ыг нэгтгээд нэг баримт бичиг болгож цогцоор нь шийдвэл ямар вэ? нэгэнт Их Хурлын тогтоол гарч байгаа юм бол эд нарыг нэгтгэж өгөөч гэсэн нэг санал байна.


Дараагийн нэг санал бол, үүгээрээ дамжуулаад Монголын нэгдсэн дэлхийн олон нийтэд өөрсдийнхөө зөв имижийг ойлгуулах талын тэр функци, ажил үүрэг маань явдаг байгаа даа. 


Эцэст нь нэг зүйл хэлэхэд, сая Гантөмөр гишүүнтэй ярьж байгаад их чухал санаа гарлаа. Миний өөрийн гэхээсээ илүү би энэ саналыг дэмжиж хэлчихмээр санагдлаа. Олон улсын Монгол Судлалын төв гэдгийг бас хүчтэй болгохгүй бол түрүүн Баярсайхан гишүүний хэлээд байгаа Монгол Судлалын ангиуд сонирхохоо болиод байна гэдэг чинь нэг зүйл хэлээд ббайна. Ингээд энэ Монгол Судлал бол ганцхан Монголчуудынх гээд өмчлөөд байхаасаа илүү олон оронд Монгол судлалын талаар бид нараас ч илүү судалсан, барьсан юмыг Монголдоо харин төвлөрүүлж, эндээсээ бодлогоор зангидъя гэсэн санааг дэмжиж байгааг илэрхийлье. Баярлалаа.


Д.Арвин: Баасанхүү гишүүний энэ Монгол судлалын талаарх асуудал дэвшүүлсэнд талархаж байна. Яагаад гэвэл парламент бол сүүлийн  10-аад жил яг Монгол судлалын талаар бичиг баримт, төрөөс баримтлах бодлого, хөтөлбөрүүд гаргаагүй. Засгийн газрын түвшинд  Монгол Улсын Ерөнхийлөгчөөс энэ зүйлд санаа тавьж хийсэн зүйл байгаа. Тэгэхээр парламент тэр дундаа Нийгмийн бодлогын байнгын хороо бол Монгол судлалын талаар баримтлах төрийн бодлогыг бид гаргах ёстой. Энэ дээр харин Баасанхүү гишүүн сайн ажиллаач ээ. Үүнийг санаачилж хийгээч, энд бид нар хийх юм их байгаа. Сая хоёр гишүүн хэллээ. Олон улс хаана ч очсон Монголыг судалчихсан бүр хэлтэс тасаг байгаа. Монгол эрдэмтдийг бид бас үгүйсгэхгүй, эд нар бүх чиглэлээрээ монгол судлалынхаа талаар юм хийж байгаа. Зангидсан зангидлагаа нь яг ямар юм бэ гэдэг дээр бид нар сайн мэдэхгүй байгаа. Өнөөдөр Шинжлэх ухааны академи яг ямар түвшинд яаж ажиллаж байгаа? Сая Баярсайхан гишүүний хэлдэг шинэ боловсон хүчнүүдээ оруулж ажиллуулж чадаж байна уу? гэдэг дээр бид нар тодорхой хэмжээний бодлого гаргасан юм бол байхгүй байгаа. Энэ талд бид  зарчмын хувьд төрөөс, Их Хурлаас  маш бага анхаарал тавьж ирсэн. 


Харин энэ ШУА-ийн харъяа байгууллагууд бол Монголын талаар бүгд ажиллаж байгаа. Саяхан хүртэл  Өглөгчийн хэрэмийн зүйл дээр ажиллах гэсэн чинь мөнгө төгрөг байхгүй байна гэсэн залуу эрдэмтэд маш их хөрөнгө оруулалтын талаар, ер нь хөрөнгөөр туслах асуудал ерөөсөө байхгүй. Түүнээс эрдэмтэд ажиллаад байдаг, Их Хурлаас баталсан мөнгө байдаггүй. Бид нар зарчмын ийм уялдааны талаар, энэ нь бүхэлдээ манай Шинжлэх ухааны академи бол яг өнөөдөр үүргээ сайн гүйцэтгэж чадаж байна уу гэдэг дээр эргэж бид нар судалж ярих ёстой болов уу гэсэн ийм бодолтой байна.


Миний хувьд дэмжье гэхээр бид нар  Улсын Их Хурал маань чухам юу хийдэг вэ гэхээр, бид нар хууль батлах, цаашилбал хөтөлбөр, бидний эрх мэдлээс өөр болсон ШУА-ийг байгуул гээд бид нар Засгийн газрын хэмжээний ажлыг шууд тогтоолоор шийдэх нь арай болохгүй байх гэсэн бодолтой байна.


Ингээд Байнгын хорооноос ШУА-ийн талаар ажлын хэсэг байгуулаад, энэ олон эрдэмтдийг юу хийж байна, яаж байна вэ гэдэг талаас нь энэ академи руу орж ажиллах цаг болсон.


Академи байгуулна гэхээр өнөөөр Засгийн газар энэ дээрээ албан ёсоор хариу өгөөгүй байна. Энэ чинь хөрөнгө мөнгөтэй холбоотой асуудал. Их Хурал академи байгуул гээд бид шийдчихээр яах юм бэ? цаана нь бэлтгэл ажил юу ч байхгүй, хөл толгой алдсан, тэнд бас улсуудыг бужигнуулаад яахав. Бид нар үндсэн Монгол судлалын талаарх төрийн бодлогоо хийе, хөтөлбөр байх юм бол хөтөлбөрөө хийе. Үүнийг үндэслүүлээд Засгийн газар тэр академи байгуулах энэ зүйлүүд дээрээ өөрсдөө санаачлагаа гаргаж орж ирсэн нь дээр байх. Энэ талаар бид нар хөтөлбөр юм уу? төрийн бодлогоо тодорхойлохдоо энэ талд нь суулгаж өгөх ийм чиглэлээр ажиллахаас биш, өнөөдөр яг Байнгын хороо академи байгуул гээд тогтоол гаргах тийм эрх хэмжээний ажил биш байх гэсэн ийм байр суурьтай байна.


А.Бакей:  Баярлалаа. Ер нь бол шинжлэх ухааныг хөгжүүлэх, тэр дотроо  Монгол судлалыг дэмжих талаар Баасанхүү гишүүний санаачилж байгаа асуудал зөв зүйтэй. Тэгэхдээ чухам яг энэ тогтоол гаргах их зүйл бодож гаргах хэрэгтэй байна.  Өнөөдөр Монгол Судлалын академи байгуулъя гэхэд статус нь ямар байх вэ? ямар статустай байгууллага байх вэ гэдэг асуудал хамгийн чухал асуудал байгаа юм. Тэгэхээр үүнийг хууль эрх зүйн талаас судлаад үзэхэд өнөөдөр Монгол Улсын Шинжлэх ухааны академийн эрх зүйн байдлын тухай хууль гэдэг ганцхан хууль байгаа. Тэр хуулиараа бол  Шинжлэх ухааны академи нь дотроо  бүтцийн, салбар академитай байж болно гэсэн тийм л заалт байгаа. 


Тэгэхээр Баасанхүү гишүүн энэ тогтоолын төслийг санаачлахдаа тэр хүрээнд тийм статусаар оруулж ирж байгаа юм байна гэж ойлголоо.  Тэгээд бүрэлдэхүүнд нь орох байгууллагуудыг аваад үзэхэд ШУА-ийн зарим хүрээлэх, МУИС-ийн зарим бүрэлдэхүүний сургууль, Боловсролын их сургуулийн зарим бүрэлдэхүүний сургууль, мөн хувийн хэвшлийн зарим хүрээлэн, төрийн бус байгууллагууд хүртэл орохоор байгаа юм байна, тайлбарт нь. Тэгэхээр нөгөө статустайгаа нийцэж байна уу? үгүй юу? энэ бүрэлдэхүүнд нь орох байгууллагууд нь гэдгийг эргээд бодох асуудал байх шиг байгаа юм.Тэнд  энэ хэлэлцэх шатандаа бодохгүй бол статустайгаа бүрэлдэхүүн нь яг тохирч байна уу гэдэг асуудал гарах гээд байна. Тэгээд энэ дашрамд, өнөөдөр бид ШУА-ийг, шинжлэх ухааны байгууллагыг шүүмжлэлтэй ханддаг л даа, манай бодлого боловсруулагчид, улс төрчид. Үнэн хэрэг дээрээ ерөөсөө шинжлэх ухааны байгууллагыг сүүлийн 22 жилийн турш хөсөрт хаясан. Өнөөдөр жилийн төсөв гэхэд ердөө 17 тэрбум төгрөг л байгаа, шинжлэх ухааны бүх байгууллагын жилийн төсөв. Энэ бол ганцхан удаагийн жишээлбэл Ерөнхийлөгчийн сонгуулийг явуулах зардалтай тэнцүү хэмжээний мөнгийг жилдээ бүх шинжлэх ухааны байгууллагад зарцуулж байна шүү дээ. Тэгсэн мөртлөө бид  шинжлэх ухааны байгууллагыг шүүмжлээд, тэндээс их юм нэхэх гэхээр хэцүү байна л даа.


Ер нь цаашдаа энэ дашрамд шинжлэх ухааны байгууллагад Монгол Улсын төрөөс онцгой анхаарал хандуулах цаг нь болсон шүү гэдгийг энэ протоколд тэмдэглүүлж хэлмээр байна.

Эндээс илүү өргөн хүрээний асуудлыг оруулж ирж Улсын Их Хурлаар шийдэх ёстой гэдгийг хэлмээр байна. 


Г.Батхүү: Баярлалаа. Монгол Судлалын тухай юм уу? Монгол Улсын түүх судлах гээд байгаа юм уу? танилцуулга дээрээс харахаар энэхүү тогтоолын зорилго нь Монгол Улсын түүх, зан заншил, уламжлал гээд. Тэгэхээр би бол Монгол Улсын түүхийг судалдаг төрийн, төрийн бус байгууллагууд тэртэй тэргүй байгаа. Үндэсний хэмжээнд, Монгол  гэдэг үндэстний хэмжээнд, түүний соёл, зан заншил, энэ бүх зүйлийг судлах гэж байгаа ийм үндэстний хэмжээний байгууллага байгуулах гэж байгаа юм болов уу гэж нэг талаас нь ойлгоод байгаа юм.


Нөгөө талаасаа түрүүн Баярсайхан гишүүн их тодорхой ярилаа шүү дээ. Энэ олон байгууллагууд дотор чинь төрийн болон төрийн өмчийн бус олон нийтийн байгууллагуудыг нэгтгэх тухай асуудал ярьж байна. Тэгэхээр үүнийг тогтоолоор нэгтгэж болох уу үгүй юу гэдэг асуудлыг бид нар бодох ёстой. Би юу гэж хэлэх гээд байна вэ гэхээр шинжлэх ухааны байгууллагууд гээд хэдэн байгууллагууд байдаг, сая Бакей дарга ч ярьж байна. Төсөв багатай, хөрөнгө мөнгөний хүрэлцээгүй гэж. Нөгөө талаасаа эд нар чинь олон нийтийн байгууллага болон бусад шинэ залуу боловсон хүчин, олон нийтийн бусад судалгааны байгууллагууд орж ирж төртэй хамтарч ажиллах тэр бололцоог бас хаагаад байна. Байгаа жаахан төсвийг нь хуваагаад авчихдаг. Өөрсдөөсөө өөр хүмүүс оруулдаггүй. Төр болохоор олон нийтийн байгууллага, бусад үүсгэл санаачлагын байгууллагуудтай харьцдаггүй. Тэр хэдхэн байгууллагаараа хэдхэн эрдэмтэдтэйгээ харьцаад ингээд орон нутгийн хүрээнд ажиллаад байгаа зүйл харагдаад байгаа юм. 


Нийт утгаараа би юу гэж хэлэх гээд байна вэ гэхээр, энэ салбарт өөрчлөлт, шинэчлэлт хийх шаардлага байна. Өнөөдрийн оруулж ирсэн Баасанхүү гишүүний санаачилж оруулж ирж байгаа. Яг энэ хэлбэрээр, энэ тогтоолоор гарч болж байна уу? үгүй юу?  Жаахан дутагдалтай юм шиг харагдаад байна. Гол санаагий нь дэмжиж байна. Гэхдээ яг энэ хэлбэрээр ингээд гараад хэрэгжээд явна гэхэд статус талаасаа, бүтэц, зохион байгуулалт талаасаа, хамрах хүрээ талаасаа яаж төртэй харьцах юм бэ? шинжлэх ухааны академиудаараа дамжих юм уу? эсхүл дахиад академиудын дээр том толгой байгуулаад тэр нь шууд төртэй харьцах юм уу? энэ бүх зүйлүүдийг их тодорхой болгоод, зөв шийдэл гаргавал их зөв асуудал байна гэж бодож байна. Баярлалаа.


Ж.Батсуурь: Баярлалаа. Би Бакей гишүүний хэлсэн статус өөрөөр хэлбэл ШУА-ийн харъяанд ажиллах юм уу? тэгээд үндэсний академи гээд ингээд явчихаараа ямар байх юм бэ? их мундаг нэр шиг санагдаж байна. нэг талаар байгуулж болох шаардлагатай юм шиг боловч ер нь Монгол судлал, зарим нь Монгол судлал гэдгээ хэл судлал руу, Монгол судлалын сургууль гээд европын Прагийн их сургуульд  монгол сургууль салбар бий, Японд байгаа, энэ мэтийгээ дэмжих, анхаарал хандуулах, ядаж сурч байгаа оюутнуудыг авчраад Монголд Их сургуулийн дэргэд ч юм уу? аль эсхүл академи хүлээж аваад Монголд байх зардлыг нь хариуцдаггүй, сүүлийн үед дадлага Монголд ирж хийхэд ч гэсэн зардал чирэгдлийн хувьд их бэрхшээлтэй, энэ Монгол судлалын асуудлаар анхаарал хандуулах шаардлага байгаа. Гэхдээ энэ академийнхаа байгууллагуудтай, төрийн бус байгууллагуудыг  заавал ингээд нааш нь татаж оролцуулах гээд байх шаардлага байхгүй байх. Аяндаа хөгжөөд дэвшээд тэр орон зай үүсвэл байгуулагдаад, орон зайн төр өөрөө хариуцах чадвар нь сайжраад, орон зай нь байхгүй болчих юм бол аяндаа ингээд  үйл ажиллагаа нь сулраад явдаг л даа. 


Академийн энэ хүрээлэнгүүдээ академитайгаа яриад шаардлагатай гэж үзвэл ажлын хэсэг байгуулаад ганц нэг академи байгуулсан, сан байгуулсугай гэсэн тогтоолоор асуудал шийдэгдэхгүй байхаа. Ер нь ШУА-ийн энэ олон хүрээлэнгүүд, энэ олон эрдэмтэд  үнэхээр зардал байхгүй, цалингаа авдаг байшин савныхаа зардлыг чүй ай даадаг, ямар нэгэн асуудал шийдье гэхээр үнэхээр хөрөнгө оруулалт, бусад бүх асуудал нь шийдэгддэггүй, сүүлийн нэг, хоёр жил овоо сайжирч байгаа юм шиг дуулдаж байна билээ. Би бас академийн гишүүн л дээ. Тэгэхээр энэ асуудал дээр академийнхаа энэ олон эрдэмтэд, хүмүүсийн санаа  бодлыг судлаад хэрвээ Улсын Их Хурлаас тогтоол гаргах шаардлагатай бол эд нартайгаа зөвлөж, чухам аль асуудлыг нь яаж шийдвэрлэх вэ гэдэг дээр анхаарлаа хандуулахгүй бол энэ бол зарим талаар учир дутагдалтай мэт санагдаж байна.


А.Тлейхан: Нэгэнт шинжлэх ухаантай холбогдолтой асуудал ярьж байгаа учраас ганц санал хэлье.  Ер нь аливаа улс орны хөгжих үндэс суурь нь шинжлэх ухаан шүү дээ. Шинжлэх ухаангүйгээр бид хөгжихгүй. Хар ухаанаар хол явахгүй нь ойлгомжтой. Дэлхийн өндөр хөгжилтэй орны нэг нь Сингапур шүү дээ. Баялаг байхгүй, хязгаарлагдмал орчинд  жижигхэн газартай мөртлөө оюуны хөдөлмөрийг илүү эрхэмлэснээр, хөгжүүлснээр дэлхийд тэргүүлэх зэргийн оронд хүрч байгаа шүү дээ. Тийм учраас бид нар шинжлэх ухааныг манай Байнгын хороо шинжлэх ухааны асуудал хариуцдаг учраас энэ рүүгээ илүү анхаарч, дараа дараагийн  асуудлууд дээр шинжлэх ухааныг хөгжүүлэх чиглэлээр илүү анхаарал хандуулах ёстой гэж хэлмээр байх юм. 


Өнгөрсөн парламентын үед Инновацийн тухай хууль гарсан. Чухам тэр хууль маань амьдрал дээрх хэрэгжилт нь ямар байгаа юм бэ? хэрэгжиж болж байгаа юу? үгүй юу? юу нь болж байна, юу нь болохгүй байна вэ? хэрэгжүүлэх талаар Засгийн газраас чухам юу хийж байгаа вэ гэдэг талаар ч  Байнгын хорооноос анхаарал хандуулж, ажлын хэсэг гаргаж, шалгаж, энэ шинжлэх ухааны суурь  хууль болсон тэр  хуулийн хэрэгжилтийн талаар арга хэмжээ авах ёстой гэж хэлмээр байгаа юм.


Ер нь товчлоод хэлэхэд бид шинжлэх ухаангүйгээр цаашаа хол явахгүй ээ. 21 дүгээр зуунд шинжлэх ухаантай холбогдож байж хөгжинө гэдгийг хэлэх ёстой.


Хоёрдугаарт, Баасанхүү гишүүний гаргаж байгаа санал, санаачлага бол зөв зүйтэй. Монгол Улс чинь хэдэн зуун мянган жилийн түүхтэй дэлхийн орон. Хэдийгээр хүн ам цөөхөн боловч дэлхийн түүхэнд оруулсан хувь нэмэр ихтэй ийм орон шүү дээ. Гэтэл өнөөдөр бид энэ түүхээрээ бахархаж түүнийгээ олон улсын түвшинд  хүргэж, мөн хойч үе залуучууддаа  ойлгуулах үүрэг бол бидний үүрэг. Тэр утгаар нь бид энэ Монгол судлалыг хөгжүүлэх гэдэг бол үнэхээр зөв зүйтэй асуудал.  Бичсэн дотор нь нэмэх ийм олон юм хэллээ. Монгол Судлалын Олон улсын хүрээлэн гэж. Би бол харин түүнийг зөв гэж бодоод байгаа юм. Энэ бол зөвхөн Монголоо судлах биш, олон улсын түвшинд судалж, олон улсад Монгол гэдэг ард түмэн, үндэстэн иймэрхүү байсан гэдгийг хэлж, ойлгуулж, дэлхийн талыг эзэлж байсан үеийн түүхийг сэргээж ойлгуулах ёстой гэж боддог хүн л дээ. Тэр утгаар нь энэ тогтоолыг зарчмын хувьд дэмжье. Харин хэлэлцэх явцдаа Их Хурлын нэгдсэн хуралдаанаар дэмжигдсэний дараагаар  ажлын хэсэг байгуулж, сая гишүүдийн хэлсэн олон санал байна. 


Мөн ШУА, эрдэмтдийн саналыг сонсох юм бол олон юм гарна, тийм учраас цаашдаа  хэлэлцэх явцдаа нэлээн чамбайрч,  сайн болох байх гэж бодож байна. Засгийн газраас ч гэсэн нэлээн хэдэн санал гаргасан юм байна. Тэр саналуудыг нь ч гэсэн нэмж тусгах боломжтой байх болов уу гэж бодож байна. Тийм учраас та нөхдүүдийг энэ тогтоолыг дэмжиж, хэлэлцэх явцдаа сайжруулах чиглэлээр саналаа өгөхийг уриалж байна.


З.Баянсэлэнгэ: Баярлалаа, Тлейхан гишүүнд. Тэгэхээр тогтоолын төслийг нэгдсэн хуралдаанаар хэлэлцүүлэхийг дэмжих санал хураалтыг явуулна. 


Энэ санал хураалтаас өмнө миний хувьд та бүхэнд тодорхой нэг байр суурийг илэрхийлэх нь зөв байхаа гэж бодож байна. 


Хаврын чуулганы завсарлагааны хугацаан дахь Байнгын хорооноос ажлын хэсэг гараад Шинжлэх ухааны академийн дэргэдэх Хэл судлалын хүрээлэн болон музейгээр орж ажил байдалтай нь танилцсан. Тухайн үед эрдэм шинжилгээ, судалгааны ажилтан нарын маань ажилтны нийгмийн асуудал үнэхээр хүнд, нэг судрыг гэхэд З жил уншиж гараас гаргаж авдаг. Дээр үеийн аман зохиол, үлгэр туурвилиуд өнөөдөр чанарын шаардлага хангахгүй,  танхимд хадгалаастай байх. Түүхийн үнэт бүтээлүүд маань өнөөдөр үгүй болж сүйрлийн ирмэг дээр хүрэхэд ойрхон болчихсон байна билээ. Тэгэхээр ялангуяа Нийгмийн бодлого, боловсрол, соёл, шинжлэх ухааны байнгын хорооноос  Монгол Судлал гэсэн тусдаа бүтцийн байгууллага байгуулах нь зөв үү гэдэг дээр шинжлэх ухааны салбарт ажиллагсдын санал бодлыг сонсох. Зарчмын хувьд энэ тогтоолын төслөө дэмжээд, хэлэлцүүлгийн шатанд нь ажлын хэсэг байгуулж, эрдэмтэн судлаачдыг өргөнөөр оролцуулах нь зүйтэй болов уу гэсэн ийм саналтай байна.


Ингээд гишүүдийн саналыг хураая.


Тогтоолын төслийг  нэгдсэн хуралдаанаар хэлэлцүүлэхийг дэмжиж байгаа гишүүд гараа өргөнө үү.


13-3. Дэмжигдсэнгүй.


Хоёр дахь асуудал, өнгөрсөн намрын чуулганаар Засгийн газарт үүрэг өгөх тухай Улсын Их Хурлын тогтоолын төслийн талаар салбарын санал, дүгнэлтийг гаргах байсан. Нийгмийн бодлого, боловсрол, соёл, шинжлэх ухааны байнгын хороон дээр уг асуудлыг хэлэлцээд Байнгын хорооны санал, дүгнэлтийг гаргах явцад Ардчилсан намын бүлгийн дарга Эрдэнэбат завсарлага авсан байгаа юм. Тэгэхээр энэ  Засгийн газарт үүрэг өгөх тухай Улсын Их Хурлын тогтоолын төслийг та бүхэнд эргэн сануулахад Төрийн байгуулалтын байнгын хорооноос тус Байнгын хороог салбарын санал, дүгнэлтээ хүргүүлнэ гэсний дагуу хэлэлцэж, Төрийн албан хаагчдын нэгдсэн эмнэлгийн барилгыг албан конторын зориулалтаар ашиглах заалт бүхий Засгийн газрын 2012 оны 11 сарын З-ны 122 дугаар тогтоолыг хүчингүй болгох эсэх дээр санал дүгнэлт бид гаргахгүй. Засгийн газрын тогтоолыг хүчингүй болгох санал, дүгнэлт гаргахгүй. Зөвхөн Төрийн байгуулалтын байнгын хороогоор хэлэлцэгдэх дээрх асуудал дээр Төрийн тусгай албан хаагчдын эмнэлэг байх нь зөв үү? үгүй юу гэдэг дээр салбарын санал дүгнэлтээ гаргах ёстой юм. Тэгэхээр одоо бид АН-ын бүлгээс завсарлага авсан тэр хэсгээсээ бид хуралдаанаа үргэлжлүүлнэ. 


Эрдэнэбат гишүүнээр үг хэлэхийг дуусгасан байгаа.  Ингээд салбарын санал дүгнэлтээ шууд гаргах юм байгаа.


О.Баасанхүү: Би ганц зүйл хэлж, асууж болох уу? яагаад гэвэл түрүүчийн хуралдаан дээр Төсвийн тухай ямар хуулийг зөрчсөн юм бэ? тэр хуулиа хэлээч ээ гэдэг асуудал нэлээн олон гишүүдээс санал шүүмжлэл орж ирж байсан. Тэр утгаараа би хуулийн зүйл заалтуудыг нь тодорхой товчхон тайлбарлах бололцоог Байнгын хорооны даргын зүгээс олгохыг хүсч байна.


З.Баянсэлэнгэ: Баасанхүү гишүүн


О.Баасанхүү: Ер нь бол бид нар нэг зүйлийг ойлгох хэрэгтэй. Нийгмийн бодлого, боловсрол, соёл шинжлэх ухааны байнгын хорооны хувьд. Эмнэлэг сургууль гэдэг юм уу? нийгмийн чухал хэрэгцээтэй салбараар  тодорхой хэмжээгээр төсөвт оруулж ирээд, хэрэгцээ шаардлагаа хангуулаад, нэг ёсондоо төсөв батлагдангуут нь эргүүлээд шууд түүнийгээ өөр ямар нэгэн байгууллага болгодог, жишээлбэл, шорон ч болгодог юм уу? жишээлбэл, цагдаагийн байгууллага ч болгодог юм уу? ингэж явах юм бол өнөөдөр Улсын Хурал хууль батлаад, төсөв батлаад байх шаардлагагүй болов уу гэж би үзэж байгаа юм. Тэгээд нөгөө талаасаа аваад үзэхэд Эрүүл мэндийн тухай хуульд ч гэсэн маш тодорхой заалт байгаа. Тэнд юу гэж байдаг вэ гэхээр,  Эрүүл мэндийн тухай хуулийн  үндсэн чиг үүргийг та бүгдэд хэлж өгмөөр байна л даа.


Эрүүл мэндийн талаар төрөөс баримтлах бодлогын хувьд хүн амын эрүүл мэндийг төрийн онцгой анхаарал, ивээлд авах ёстой гэж байж байгаа. Мөн өмчийн хэлбэр харгалзахгүйгээр эрүүл мэндийн байгууллагад адил тэгш хандах гэж байж байгаа. Дээрээс нь Монгол Улсын Үндсэн хуульд заасны дагуу 4.1-д заасан бодлогыг хэрэгжүүлэхэд дараах зарчмыг баримтална гэж байгаа. Хүмүүнлэг, энэрэнгүй ёс, шинжлэх ухааны мэдлэг, ололт, нотолгоо, орчин үеийн болон уламжлалт анагаах ухааны дэвшилт аргад тулгуурлан хүн амд эрүүл мэндийн тусламж үйлчилгээ үзүүлэх гэж байгаа. 


Мөн 4.2.3-т, эрүүл мэндийн  бодлого, арга хэмжээг төрийн болон төрийн бус байгууллага нутгийн захиргааны болон нутгийн өөрөө удирдах байгууллага, аж ахуйн нэгж байгууллага, хамт олон, гэр бүл, иргэний нэгдмэл үйл ажиллагааг хэрэгжүүлэх гэж байгаа. Тэгэхээр Төсвийн тухай хуулийн 41.2.3-т, төсвийн гүйцэтгэлийг хууль тогтоомжийн дагуу хэрэгжүүлэх, тайлагнах гэсэн зүйл байдаг. 42.7-д, төсөвт зохицуулалт хийхдээ хөрөнгийн болон урсгал зардлыг хооронд нь шилжүүлэх, төсөвт тусгагдаагүй шинэ хөтөлбөр, арга хэмжээг санхүүжүүлэхийг хориглох гээд. 41.7-д, төсвийн байгууллагын батлагдсан төсөв, өөрийн орлого, зарлагын хэмнэлт, тэдгээрийн зарцуулалт, гүйцэтгэлийн ил тод байдлыг хангах. Олон нийт, байгууллагын хамт олон нээлттэй байх шаардлага, нөхцөлийг тогтоосон журмыг Засгийн газар батална гээд. Мөн 10.1.4-т, тухайн жилийн Төсвийн хуулиар батлагдсан хөрөнгө оруулалтын арга хэмжээний жагсаалт нь шинэ арга хэмжээ нэмж тусгахгүйгээр тэдгээрийн гүйцэтгэлийн явц байдалтай уялдуулан Төсвийн ерөнхийлөн захирагчийн төсвийн багцын дүнд багтаан хөрөнгийн зохицуулалт хийх гээд. Ингээд тухайн шатны төсвөөс санхүүжүүлэхээр хуулиар тогтоосон чиг үүргийг зөвхөн тухайн шатны төсвийн санхүүжилтээр хэрэгжүүлэх гэсэн ийм 6.6 дээр ийм заалтууд байж байгаа юм.


Тэгэхээр бид нар одоо надад ирсэн мэдээллээр мэдээж Төрийн тусгай албан хаагчийн нэгдсэн эмнэлгийг Батлан хамгаалах  яамтай нийлүүлснээр одоо  Хууль зүйн яамны балансыг аваад үзэхэд 1 тэрбум 243 сая, 913 мянга 7 төгрөгний төсвийн зөрүү гарсан байгаа юм. Тэгэхээр энэ зөрүүг өнөөдөр яасан бэ гэдэг асуудал ойлгомжгүй болж байгаа. Өөрөөр хэлбэл, бид нарын өнөөдөр тавьж байгаа гол асуудал болохоор хэрвээ хууль баталж байгаа бол тодорхой өөрчлөлт хийж болно. Тодорхой урсгалт хийж болно. Тодорхой шинэчлэл хийж болно. Тэгвэл төсвийн тодотголоор хуулийг зөвхөн хуулиар өөрчилдөг юм шүү гэдгийг та бүхэнд хэлж, хуулийг биелүүлэхэд онцгой анхаарч, санал дүгнэлт гаргана уу гэсэн хүсэлтэй байна. Баярлалаа.


З.Баянсэлэнгэ: Эмнэлгийн зориулалтаар баригдаж байгаа барилгыг эмнэлгийн зориулалтаар нь ашиглах нь зүйтэй гэсэн саналын томъёоллоор санал хураалт явуулъя.


Энэ дэмжигдэхгүй тохиолдолд бид ямар санал, дүгнэлт гаргах вэ гэдэг асуудал дээр ярина.


Засгийн газрын 122 дугаар тогтоолыг бид хүчингүй болгох санал, дүгнэлт эндээс гаргахгүй.


Санал хураалтаа явуулъя.


15-4. Дэмжигдсэнгүй.


Тэгэхээр  Төрийн байгуулалтын байнгын хороо руу манай Байнгын хорооноос ямар санал, дүгнэлт явуулах, салбарын санал, дүгнэлт гаргавал зохилтой вэ гэдэг талаар гишүүд өөрсдийн санал, дүгнэлтээ хэлье. Эрдэнэ гишүүн


С.Эрдэнэ: Энэ дээр мэдээж өнөөдөр улс орны, нийгэм, эдийн засаг, хүн ардын эрүүл мэндийн асуудал бол  тулгамдсан асуудлын нэг байгаа нь үнэн. Тэгээд энэ барилга, байгууламжийн асуудлыг аль болох ойлголцсон, зөвшилцсөн тэр хэмжээнд нь асуудлыг шийдэх нь зөв байх.


Миний хувьд өнөөдөр энэ Цэргийн болон тусгай зориулалтын эмнэлгийн байгууллага, тэгээд энэ байгууллагын үйл ажиллагаа нь нэгдмэл нэгдсэн зохион байгуулалттай байх нь илүү үр дүнтэй юм уу гэж ойлгож байгаа. Тэгээд өнөөдөр энэ тусгай зориулалтын эмнэлгийн асуудлаар санал хураалт явуулаад, энд талцаад, энэ дээр үл ойлголцол үүсээд байгаа нь хөндлөнгөөс харахад үнэхээр энэ бол зөв асуудал биш байгаа юм. 


Энэ дээр мэргэжлийн улсуудын оролцоотой эмнэлгийн, эрүүл мэндийн салбарын бодлого тодорхойлох чадвар бүхий тэр улсууд оролцоод, тэгээд энэ дээр тодорхой хэлэлцүүлэг, зөвшилцлийг явуулбал яасан юм бэ?  Нийгмийн бодлогын байнгын хорооноос энэ ажлыг зохион байгуулаад, хууль эрх зүйн талаасаа ямар гаргалгаа байгаа юм бэ? ямар гарц байгаа юм бэ? эрүүл мэнд талаасаа жишээ нь манай зарим гишүүдийн яриад байгаа энэ бие даасан байх ёстой ч байдаг юм уу? эсхүл нөгөө хэсэг нь яриад байгаа Батлан хамгаалахтайгаа нэгдмэл байх нь зөв ч  гэдэг юмуу? Энэ нь цаашдаа стратегийн хувьд  ач холбогдол нь юундаа байгаа юм бэ? энэ талд  дүгнэлт гаргах нь зөв байх.


Би бол мэргэжлийн хүмүүсийн оролцоотойгоор энэ асуудал дээр тодорхой дүгнэлт гаргах суурийг нь бий болгохгүй бол энд мухар сохор байдлаар тулчихсан нэг тийм асуудал яваад байгаа юм. Аль нь яг онолын хувьд, бодлогын хувьд зөв юм бэ? гэдэг нь эцэслээд хэлчихэд хэцүү. Тийм учраас би Баянсэлэнгэ даргад ямар санал тавих гээд байна вэ гэхээр эмнэлгийн мэргэжлийн өндөр түвшний бодлого тодорхойлох чадвар бүхий онол, бодлого аль ч талаасаа үгийг нь аваад сонсчих улсуудын оролцоотойгоор энэ асуудлаа түр хойшлуулаад, тэгээд хэлэлцүүлэг явуулаад, түүний үндсэн дээр энэ асуудлаа яривал илүү үр дүн гарах юм уу гэж харж байна. 


Нийгэмд гарахдаа болохоор нэг хэсэг нь  зөв яриад, нөгөө хэсэг нь муйхарлаад буруу  яриад байгаа ч юм шиг тийм өнгө аястай битгий гараасай, эндээс ойлголцсон, асуудлыг зөв шийдсэн ийм шийдэлтэй асуудал гараасай гэж бодож байна.


З.Баянсэлэнгэ: Ганбаатар гишүүн, дараа нь Баасанхүү, Тлейхан, Баярсайхан.


С.Ганбаатар: Миний байр суурь бол Эрдэнэ сайдынхтай давхцаж байна. Тэгэхдээ би саналаа хэлчихье. Яагаад гэвэл хоёр талаасаа тулсан байдалтай байхын оронд мэргэшсэн шинжээчдийн дүгнэлт гаргах энэ ажлаа хийгээч ээ. Яг энд эмнэлэг байна, яг энд конторын барилга нь байна гэдэг дүгнэлт нэг талаасаа бол цэргийн эмнэлгүүд чинь госпиталь дээрээ төвлөрөөд бүр гоё болж байгаа гээд байдаг, нөгөө тал нь надад бол Үйлдвэрчнээс энд бол эмч нар нь байх ёстой шүү гэдэг бөөн шаардлага л ирж байгаа, би түүгээрээ л байр сууриа илэрхийлж байгаа.


Тэгэхээр энэ дээр  мэргэжлийн шинжээчдийн дүгнэлтийг  гаргахгүйгээр улс төрчид хоорондоо яриад байгаа нь өнөөдөр өөрөө өрөөсгөл байна, тэгээд энэ дээр  би саналаа хэлчихсэн шүү дээ, санал хураачихсан. Одоо эндээс гарах гаргалгаа юу байна вэ? бас л мухардалд ороод байна гэсэн санаа байна шүү дээ. Тэгвэл өөр аядуу, ойлголцлын хувилбар гаргахын тулд мэргэшсэн шинжээчдийн дүгнэлтийг яаралтай гаргах хэрэгтэй. Ямар ч дүгнэлт  гаргадаггүй, шинжээчидгүй, эрдэмтгүй ард түмэн биш шүү дээ, бид чинь. Ийм байр суурьтай байна.


О.Баасанхүү: Энэ дээр ийм томъёоллоор хураамаар юм байна. Ерөөсөө Төсвийн хуулийг нэгэнт гараад тэгээд Засгийн газар өөрөө дураараа дотроо дураараа өөрчилж болно. Жишээлбэл, нэгдүгээр эмнэлгийг яаралтай Дээд шүүх болгосон нь дээр л дээ, байрлал нь ч аятайхан юм, хотын төвд балай юм шиг тэнд байх хэрэггүй шүү дээ. Хэрвээ Монгол Улсад нэг утгагүй юм яваад байгаа юм. Төрийн албынхаа эсрэг явдаг, бид төрийн албан хаагчийн эмнэлгийн тухай яриагүй байна. Тэр батлан хамгаалахтай нийлүүлнэ үү? байна уу? хууль тогтоогч бидэнд ямар ч хамаагүй. Тэр бол Засгийн газрын дотоод асуудал. Батлан хамгаалахтай нийлүүлээд сайн байвал тэр л биз. Та нар Засгийн газрын хуралдаанд суугаагүй шүү дээ. Бид нарын яриад байгаа асуудал бол хууль тогтоогчид бид нар Төсвийн тухай хууль зөрчөөд, зориулалтыг нь өөрчилнө гээд байгааг болиод төрөх эмнэлэг болго, хүүхдийн эмнэлэг болгоо. Эсхүл юу байдаг юм бэ? нэгдсэн эмнэлэг болго, Чингэлтэй дүүрэгт наадахаа оруул гээд нийгмийн бодлого ярьдаг, ялангуяа эмэгтэйчүүд та нар энэ дээр анхаарах ёстой байсан. Ерөнхийлөгч өөрөө хэлсэн шүү дээ, шалан дээр хүүхдүүд хэвтэж байна, надад аймшигтай байна гээд. Тэгээд Ерөнхийлөгчдөө туслаач, Ардчилсан нам. Ерөнхийлөгчийнхөө эсрэг яваад байх хэрэггүй шүү дээ. 


Тэртэй тэргүй Хууль зүйн сайд бол 70.2-оор  огцрох нь тодорхой болчихсон байгаа, Төсвийн тухай хууль зөрчсөн. Одоо хамгийн гол нь та нар төр хүүхдийн эмнэлгийн эсрэг явж байгаад, энд болохоор прокурор оруулах гэж байгаа, мөрдөх алба оруулах гэж байгаа чинь утгагүй байна шүү. Прокурор өнөөдөр 4 давхар байшиндаа лифть тавьчихсан тансаг сууж байгаа шүү, Улсын ерөнхий прокурор. Түүнийг энд оруулах. 8 метр квадрат нь  нэг хүнд хангалттай гэсэн стандарт байдаг. Тэгэхэд 130 албан хаагчид өнөөдөр 8-аар үржүүлэхэд энэ 4 давхар чинь хэтэрхий томдоно, үүнийг ядаж бодооч ээ гэж хэлмээр байна.


Г.Баярсайхан: Мэдээж эмч гишүүний хувьд би бол энэ байр саванд эмнэлэг байх ёстой гэдэг зүйлийг дурьдаж хэлмээр байна. Гэхдээ ямар нөхцөл байдал өнөөдөр үүсээд байна вэ гэдгийг бид бас бодолцох хэрэгтэй. Чингэлтэй дүүргийн нэгдсэн эмнэлэг маань өнөөдөр актлагдсан байшинд байж байгаа. Үүнийг нүүлгээд шинэ байранд оруулах асуудал яригдаж, ажил хэргийн шатанд явж байгаа. Гэхдээ нэг зүйлийг шинжлэх ухааны үүднээс хэлэхэд нийгэм ямар тохиолдолд эрүүл байдаг юм бэ? нийгмийн сэтгэл зүй эрүүл байж, нийгэм өөрөө эрүүл байдаг. Энэ утгаараа нийгмийн стресс, бусад гэмт хэргээс урьдчилан сэргийлэх энэ гол байгууллага нь өөрөө ажлын нөхцөл бол бас боломжийн байх ёстой гэдэг өнцгөөс харах хэрэгтэй. 


Асуудал бол заавал баруун талд нь юм уу? зүүн талд нь юм уу? цэнхэр юм уу? улаан буланд нь байна гэж бид туйлширч болохгүй. Бас нэг ийм магадлал байдаг. Эмнэлэг бариад л байх юм бол эмнэлгийн ор хязгааргүй дүүрээд л байдаг. Эмнэлгүүд өнөөдөр байгаа, дутагдаж байгаа газар байгаа. Манай Чингэлтэй дүүрэгт  төсвийн хөрөнгө оруулалтаар хоёр эмнэлгийн асуудал яригдаж байна. Тэгэхээр огт байхгүй газрыг булааж аваад  одоо болохоо байж байна гэсэн ийм байр сууринаас асуудалд хандмааргүй байна. Асуудалд бодитой хандъя. Чингэлтэй дүүрэгт эмнэлэг хэрэгтэй. Хүүхдийн эмнэлэг ч хэрэгтэй. Гэхдээ сая Ерөнхийлөгчийн шалан дээр хэвтэж байна гэдэг асуудал бол үнэн. Гэхдээ хаврын  ханиад томууны үед аль ч эмнэлэг ийм байдаг.  Бид эмнэлэг барина, барих ч болно.  Гэхдээ  эмнэлэг нь эмнэлгийн байртай, төрийн бусад байгууллагууд нь ширээ сандлаа ээлжээр хувааж суудаг ийм нөхцөл байж болохгүй гэдгийг ойлголцох хэрэгтэй.


Үүн дээр гишүүдийн хэлж байгаа мэргэжлийн хүмүүсийн баг байгуулбал би бол дургүйцэх зүйл байхгүй. Харин мэргэжлийн хүмүүс баг байгуулаад хэлэх юм бол энэ дуу шуугианаас хол, энэ Богд уулын олон сайхан эрүүл байгальтай ам байна, тэнд сайхан эмнэлэг бариад өгөөч гэсэн ийм зүйл ярих байх. Улаанбаатар хотын хамгийн төв хэсэг, агаарын бохирдлын төв цэг байдаг хамгийн бохир хэсэгт эмнэлэг барьсан байгаа нь тодорхой факт баримт шүү дээ.  Тэгэхээр энэ байранд төрийн байгууллага нь байг, харин цэвэр агаар хэрэгтэй, тайван тухтай орчин хэрэгтэй тэр өвчтнүүдэд  тохирсон газар нь хэрэгтэй гэдгийг хэлмээр байна.


Чингэлтэй дүүрэгт эмнэлгийн асуудал яригдаж байгаа шүү. Би Чингэлтэй дүүргээс ард түмнээс сонгогдсон гишүүний хувьд энэ асуудлыг би хаяагүй байгаа. Энэ эмнэлгийн асуудлыг би маш анхааралтай ажиглаж байгаа.


С.Эрдэнэ: Баасанхүү гишүүний ойлголтод ойлголтын зөрүү байх шиг байна л даа. Аль эмнэлэг хаанаа байх нь асуудлын гол нь биш. Өнөөдрийн миний харж байгаагаар энэ асуудал улс төржих тал руугаа жаахан яваад байгаа юм уу гэж би хараад байгаа юм. Тэгэхээр энэ эмнэлэг, эрүүл мэндийн асуудлыг улс төртэй хутгамааргүй байна.  Ард иргэдийнхээ аюулгүй, амгалан тайван, эрүүл амьдрах тэр нөхцөлийг бүрдүүлэхдээ ухаалаг хандаач ээ. Тулчихсан бух шиг ингээд аль нэг талаасаа янз бүрийн асуудал гаргаж тавиад, түүнийгээ туйлын үнэн зөв юм шиг тулгаад, бие биерүү дайраад байх шаардлага байгаа ч юм уу? үгүй ч юм уу? 


Би түрүүн хэлсэн шүү дээ. Хамгийн гол юм юу вэ гэхээр, энэ дээр мэргэжлийн улсуудын баг гаргадаг юм уу? оролцоотойгоор Байнгын хорооноос хэлэлцүүлэг зохион байгуулаач ээ. Тэгээд үнэхээр мэргэжлийн улсууд нь энд үнэхээр эмнэлэг байх шаардлагатай гэдэг асуудал гаргаад ирж байгаа бол  улс төрчдийн хувьд Их Хурал үүнийг авч үзэх ёстой. Шаардлагагүй юмаа, өөр газар шилжүүлээд, байршуулаад явах боломжтой юмаа гээд бас ийм юм яривал бас өөр дүгнэлт гаргаад явах боломжтой.


Одоо бид нар эндээс  асуудлын гарцыг хайж байгаа гээд дахиад нэг муйхар шийдвэр гаргаад, тэр нь хэрэгжихгүй, дахиад л нэг юмтай очиж тулчихаад, дахиад бөөн хэрүүлийн алим тариад байх юм бол энэ хэрэг байгаа ч юм уу? үгүй ч юм уу? миний бодлоор бол  эрдэмтэн мэргэд, онолын болон бодлогын түвшинд шийдэл гаргахад зөвлөмж өгөх чадвартай хүмүүсээр бүрдсэн хэлэлцүүлгийг, энэ маргаад байгаа, өөр өөрийнхөөрөө дайраад байгаа гишүүд нь ч гэсэн оролцог л дээ. Тэгээд энэ хэлэлцүүлгийг зохион байгуулаад, хэлэлцүүлгээс гарсан зөвлөмж чиглэлийн дагуу шийдвэрээ гаргаад явбал илүү зөв гарц болох байхаа гэж нэгдүгээрт бодож байгаа.


Хоёрдугаарт, тэр янз бүрийн огцрох, огцруулах тухай асуудлаа ярьдаг Байнгын хороон дээрээ яриад, шалгадаг янз бүрийн Дэд хороо байгаа шүү дээ. Түүгээрээ шалгуулаад яриад явах нь зөв байх. Түүнээс биш юм болгон дээр цаас барьчихаад бие биенийгээ буу тулгаж байгаа юм шиг юм яриад яваад байх нь  тийм зохимжтой биш байх гэж бодож байна.


А.Тлейхан: Баярлалаа. Би Эрдэнэ гишүүн нарын ярьж байгаа зүйлтэй санал нэг байгаа юм. Энэ  эмнэлгийн эрүүл мэндийн асуудал бол улс төр биш шүү дээ.  Энэ бол улс төржих асуудал биш. Үүнийг хүн болгон ойлгож байгаа. Энэ асуудлын гол нь, түрүүн ч би бас Байнгын хороонд хэлж байсан. 10 онд 950 сая төгрөг, 11 онд 5,5 тэрбум төгрөг, 12 оны төсөвт 7,1, 12 оны төсөвт 500 сая гэж 4 жил дараалан улсын төсөвт суулгаад, 14 тэрбум төгрөг гаргаад, барилгын ажлын 80 хувийг нь хийчихсэн энэ эмнэлгийн зориулалтыг өөрчилнө гэдэг бол амар ажил бишээ. Энэ бол хэн нэгэн намын эрх ашиг биш, хэн нэгэн улс төрчийн эрх ашиг биш. Энэ бол нийгмийн эрх ашиг, ард түмний эрх ашиг байгаа юм. Тийм учраас энэ дээр бид нар улс төрийн цонхоор биш, нийгмийн цонхоор, хүмүүсийн хэрэгцээний шаардлагын үүднээс авч үзэх ёстой гэдэг байр суурийг хэлэх гээд байгаа юм.


Энэ бол нэг нам эрх барьж байхдаа хийчихсэн зүйл биш. Улс төрөөр ярих юм бол. Ардчилсан нам, Ардын нам хоёр хамтарсан Засгийн газрыг барьж байхдаа 4 жил дараалан төсөвт суулгаж, эмнэлэг барина гэж гаргасан шийдвэр шүү дээ. 4 жилийн дараа гэнэтхэн үүнийг бишээ, контор болгоно гэдэг бол сонин байгаа юм. Үүнийг хүмүүс ойлгохгүй байгаа юм. Тийм учраас энэ дээр улс төрийн байр сууринаас биш, нийгмийн хэрэгцээний үүднээс хандаач ээ. Ажлын хэсэг гаргаад, тал талаас ярилцаач ээ. Нэгдсэн ойлголттой болооч ээ гэдэг саналыг хэлэх гээд байгаа юм. Энэ дээр гараа өргөж олонхиороо түрий барих зүйл бишээ. Энэ бол нийгмээс асуух юм бол эмнэлэг хэрэгтэй гэж хэлнэ. Тийм учраас эмнэлгийн зориулалтаар нь, үнэхээрийн тэр хуулийн салбарт эмнэлэг хэрэггүй бол  нийтийн салбарт, эрүүл мэндийн харъяанд шилжүүлэх замаар үүнийг шийдэж болох асуудал юм гэдгийг хэлэх байна.


Тийм учраас энэ дээр тэр хүмүүсийн хэлж байгаатай адилхан Байнгын хорооноос ажлын хэсэг гаргаад, тодорхой мэргэжлийн дүгнэлт гаргаад, нөгөө талдаа хуулийн хувьд энэ болж байна уу? хууль зүйн орчин нь хууль зөрчөөд байгаа юм байна, тийм учраас хуульд нийцүүлэх ямар  арга зам байна вэ? төсвийн 4 удаагийн хууль зөрчөөд Засгийн газар, үүний байршлыг өөрчилнө гэж хэлж байгаа нь болж байна уу? үгүй юу? энэ хууль зөрчиж байгаа хэрэг шүү дээ.  Тийм учраас үүнийг тал талаас нь яриач, ингэж гар өргөөд Байнгын хороо нэгдсэн хуралдаанд оруулаад цаашаа явах юм бол энэ нийгэмд таалагдахгүй, ойлгомжтой. Тийм учраас энэ дээр  хатуу тал талаасаа бие биентэй зөрөх байдлаар биш ширээний ард сууж, мэргэжлийн хүмүүсээр, хуульчдаар нь тал талаас нь дүгнэлт гаргуулж ярих ёстой гэсэн ийм байр суурьтай байгаа юм.


З.Баянсэлэнгэ: Баярлалаа. Эрдэнэ, Тлейхан нарын гишүүдийн саналыг дэмжиж байна. Үнэхээр өнөөдөр Нийгмийн бодлого, боловсрол, соёл, шинжлэх ухааны байнгын хороо гэж байгаагийн хэрэг юу билээ, энэ төрийн тусгай албан хаагчдын нэгдсэн эмнэлэгт ажиллаж байгаа албан хаагчид, ялангуяа эмнэлгийн байгууллагын ажилтнуудаас мөн дээрээс нь Үйлдвэрийн эвлэлийн хорооноос манай Байнгын хороонд удаа дараа ирсэн хүсэлтийг бид өнөөдөр хүлээж авахгүйгээр, зөвхөн Төрийн байгуулалтын байнгын хороо энэ асуудлыг шийд гээд ингээд хаях юм бол өнөөдөр энэ Байнгын хороо тэгээд өөр ямар салбарын асуудлуудыг шийдэх юм бэ гэдэг ийм учир дутагдалтай асуудлууд цаашид гарч ирнэ. 


Дээрээс нь бид үнэхээр энд улс төржилгүй нийтийн эрх ашгийн төлөө нэгдсэн шийдвэр гаргах ёстой. Үнэхээр зориулалтын биш, магадгүй Батлан хамгаалах яам нь өнөөдөр Төрийн тусгай албан хаагчдын эмнэлэг нээж байж магадгүй, нээлгэх асуудал нь Хууль зүйн байнгын хороогоор шийдэгдээд явж болно. Гэхдээ эцсийн дүндээ өнөөдөр Монгол Улсад сүүлийн 20  гаруй жил хэдэн эмнэлэг байгуулагдсан билээ? Хууль зүйн салбар нь хэдэн барилга байгууламж барьсан билээ гэдэг хоёрын хооронд асар зөрүүтэй тоон баримтууд бидэнд бас байдгаа. Тэгэхээр манай Байнгын хорооны гишүүд энэ асуудал дээр нухацтай хандаад, бид Төрийн байгуулалтын байнгын хороо руу нэгдсэн хэлэлцүүлгийг зохион байгуулъя, энэ асуудлуудыг бид анхаарч үзэх нь зүйтэй юм байна, холбогдох байгууллагуудаас урьж оролцуулъя. Нэгдсэн хэлэлцүүлгийг зохион байгуулъя гэдэг санал дүгнэлтийг Байнгын хорооноос хүргүүлье гэсэн ийм саналыг гаргаж байна. Тэгээд энэ саналаар бид санал хураалтаа явуулаад, Төрийн байгуулалтын байнгын хороонд шилжүүлье гэж бодож байна.


С.Эрдэнэ: Нэг зүйл тодруулаад хэлчихье. Энэ хөндлөнгийн оролцоотой хэлэлцүүлэг зохион байгуулах тохиолдолд маргалдагч талуудаас оруулмааргүй байгаа юм. Тэгээд жишээ нь тусгай зориулалтын эмнэлгийн ажилтан ч юм уу? ямар нэгэн төлөөлөл нь ороод ирэхээрээ өөрийгөө зөв гээд ярьдаг. Эсхүл энд нөгөө талаас нь хүн ороод ирэхээрээ бас өөрийнхөө зөв гээд ярьдаг. Тэгэхээр энд би ямар ч хамааралгүй, онолын болоод бодлогын түвшинд зөвлөмж гаргах бололцоо чадвар бүхий тэр иргэд, хүмүүсийн оролцоотойгоор энэ хэлэлцүүлгийг зохион байгуулаач ээ. Аль нэг маргалдагч талаас би төлөөлөл оруулмааргүй байна. Тэгээд ороод ирэхээрээ  тэр чинь мэдээж өөрийнхөө бодол, байр сууриа зөв гэж хамгаална. Яг хөндлөнгийн байр сууринаас, үнэхээр өнөөдөр нийгэмд хэрэгцээ шаардлага юу байгаа юм, нэгдүгээрт. 

Хоёрдугаарт, зарим гишүүдийн яриад байгаа аргумент үндэслэл юмнууд нь хэр бодитой юм бэ? энэ дээр үнэн зөв дүгнэлт гаргаж явахгүй бол бид нар өнөөдөр аль нэг талдаа  өөр өөрсдийнхөө байр суурийг хамгаалсан ийм байдлаар хэлэлцүүлэг явуулаад, тэнд маргалдагч талуудаас оролцуулах юм бол хэлэлцүүлэг үр дүнтэй болж чадахгүй байх гэж бодож байна. Хөндлөнгөөс ямар нэгэн нөлөөлөлгүйгээр яг тийм л юм гаргамаар байна.
З.Баянсэлэнгэ: Санал, дүгнэлтэндээ тусгая.  Санал дүгнэлтэндээ маргалдагч талуудыг оролцуулахгүйгээр хөндлөнгийн хүмүүсийг оруулъя. Холбогдох хүмүүсүүдийг нь оруулаад асуудлыг хэлэлцүүлээд, Байнгын хороо тус бүрдээ оролцуулах хүмүүсийнхээ  нэрийг гаргаж өгье гэсэн энэ саналаар санал хураалтаа явуулъя.

Дэмжиж байгаа гишүүд гараа өргөнө үү.

Мэргэжлийн хүмүүсийг оролцуулсан хамтарсан хэлэлцүүлгийг зохион байгуулъя гэж байна.

15-8.Дэмжигдлээ.

Өнөөдрийн хэлэлцэх асуудал дууссан тул гишүүддээ баярлалаа.
Хуралдаан 10 цаг 30 минутад өндөрлөв. 
Соронзон хальснаас буулгасан:

ПРОТОКОЛЫН АЛБАНЫ 

ШИНЖЭЭЧ: 

